
Кыргыз Республикасынын Министрлер Кабинетине караштуу
Интеллектуалдык менчик жана инновациялар мамлекеттик агенттиги
(12) Өтүнмө ээсинин жоопкерчилигиндеги Кыргыз Республикасынын патентине ПАЙДАЛУУ МОДЕЛДИН сыпаттамасы

(76) Акматов Баатыр Жороевич; Жороев Бактыяр Баатырович (KG)

(56) Өтүнмө ээсинин жоопкерчилигиндеги патент KG №1824, C1, кл. F24H 1/20, 29.02.2016
(54) «ЭФИ» жылуулук генератору
(57) Пайдалуу модели жылуулук техникалар тармагына, тактап айтканда агуучу чөйрөдөгү электроддук электр казан багытындагы техникага таандык.

Пайдалуу моделдин максаты электроддук казанда электрофизикалык иондоштуруунун негизинде натыйжалуу жылыткан электрдик түзүлүштө пайдаланылган электроддорду өткөргүч катары пайдалануу, анын натыйжасында өткөргүчтү үнөмдөө жана убакыттын өтүшү менен агып, ошол эле учурда ысытылып жаткан суюктуктун (суунун) температурасын үзгүлтүксүз жогорулатуучу түзүлүштү иштеп чыгуу.
Бул максатка жетүүдө келтирүүчү жана чыгаруучу цилиндр формасындагы тулкуну, суюктукту келтирүүчү жана чыгаруучу жөндөгүчтөрдү, алюминий электроддорду жана оң жана терс электроддорду бири-биринен алыстатпай жана жакындатпай бирдей алыстыкта кыймылсыз кармап туруучу диэлектрдик кармагычтарды камтыган «ЭФИ» жылуулук генераторунда, суюктукту келтирүүчү жана чыгаруучу жөндөгүчтөр цилиндрдик тулкуга бириктирилип аткарылган жана тутумдагы жуп электроддор суюктукту электрофизикалык иондоштуруу менен бирге электр тогун бир фазалык өткөргүч катары да колдонулат.

1 ф. к. п., 5 фиг.

Пайдалуу модели жылуулук техникалар тармагына, тактап айтканда агуучу чөйрөдөгү электроддук электр казан багытындагы техникага таандык.

Азыркы учурда жылытуу тармагында электр кубаты пайдаланылган электрдик жылыткычтар кеңири пайдаланылат (Патент RU №2162573, C1, кл. F24H 1/20, H05B 1/02, 27.01.2001; Патент RU №2168873, C1, кл. H05B 3/60, F24H 1/20, 10.06.2001; Патент RU №2168874, C1, кл. H05B 3/60, F24H 1/20, 10.06.2001; Патент RU 2189540, C1, кл. F24H 1/10, F28C 3/06, 20.09.2002).

Сунушталган түзүлүштүн иштөө принцибине карата алганда, көбүрөөк жакындыгы бар деп белгилүү электрод суу жылыткыч эсептелинет (Патент RU №2178126, C2, кл. F24H 1/20, 10.01.2002), анткени электроддор аркылуу жылуулук энергиясы алынат. Электроддук казандарда суу электроддордун ортосунда электр тогун өткөрүүчү кызматты аткарат.
Бул түзүлүштө жылуулук Джоуль-Ленц мыйзамы боюнча алынып, суюктукту жылытууда пайдаланылган ток күчүнүн чоң экендиги (9,1 А-37,5 А) жана жылытууда пайдаланылган суюктуктун температурасын тиешелүү чоңдукка жеткирүү үчүн белгилүү убакыт талап кылынышына L = (UxS)/(Ixr) (L келте түтүктүн узундугу, м; U азыктандыруунун чыңалуусу, В; I кемүүнүн мүмкүн болгон тогу, А; S келте түтүктүн туурасынан кесилиш аянты, м2; r жылуулук алып журуучу заттын салыштырма каршылыгы, Омхм) формуласы маанилүү болгондугу белгилүү түзүлүштүн баалуулугун төмөндөтөт.

Азыркы учурда пайдаланылган электроддук электрказандарда суюк заттын өзүндө бар болгон энергия аркылуу (ички энергия ж.б.у.с.) суюктуктун температурасын жогорулатуу жагы каралган эмес.
Ал эми белгилүү болгон электрофизикалык иондоштуруунун негизинде суюктуктан жылуулук энергиясын натыйжалуу иштеп чыгуучу түзүлүштө (Өтүнмө ээсинин жоопкерчилигиндеги патент KG №1824, C1, кл. F24H 1/20, 29.02.2016) жылуулук энергиянын алынышы электр энергия аркылуу ишке ашырылат, ошол эле учурда пайдаланылган суюк затта бар болгон энергия жана суюктуктун (суунун) өзүнө таандык болгон касиетти пайдаланып суюктуктун (суунун) температурасын кыска убакытта талап кылынган чоңдукка жеткени эске алынганда, аталган түзүлүш сунушталган «ЭФИ» жылуулук генераторуна прототип болот.
Прототип катары каралган түзүлүш агуучу чөйрөлөрдө пайдаланылса, суюктук (суу) өтө кыска убакытта (заматта) ысыбайт. Анткени суюктуктун (суунун) агымынын багытына электроддор туурасынан жайгаштырылган, анын натыйжасында убакыттын өтүшү менен биринчи жуп электроддо ысыган суюктуктун (суунун) ысышы (температурасынын жогорулашы) экинчи жуп электродго чейин уланбайт, ал эми экинчи электроддо ысыган суюктуктун (суунун) ысышы (температурасынын жогорулашы) үчүнчү жуп электродго чейин уланбайт ж.б.у.с.
Пайдалуу моделдин максаты электрод-дук казанда электрофизикалык иондоштуруунун негизинде натыйжалуу жылыткан электрдик түзүлүштө пайдаланылган электроддорду өткөргүч катары пайдалануу, анын натыйжасында өткөргүчтү үнөмдөө жана убакыттын өтүшү менен агып, ошол эле учурда ысытылып жаткан суюктуктун (суунун) температурасын үзгүлтүксүз жогорулатуучу түзүлүштү иштеп чыгуу.
Бул максатка жетүүдө келтирүүчү жана чыгаруучу цилиндр формасындагы тулкуну, суюктукту келтирүүчү жана чыгаруучу жөндөгүчтөрдү, алюминий электроддорду жана оң жана терс электроддорду бири-биринен алыстатпай жана жакындатпай бирдей алыстыкта кыймылсыз кармап туруучу диэлектрдик кармагычтарды камтыган «ЭФИ» жылуулук генераторунда, суюктукту келтирүүчү жана чыгаруучу жөндөгүчтөр цилиндрдик тулкуга бириктирилип аткарылган жана тутумдагы жуп электроддор суюктукту электрофизикалык иондоштуруу менен бирге электр тогун бир фазалык өткөргүч катары да колдонулат.

«ЭФИ» жылуулук генератору чиймелер менен сүрөттөлгөн, бул жерде 1-фигурада түзүлүштүн цилиндрдик тулкусунун сырткы көрүнүшү жана бөлүктөрү көрсөтүлдү; 2-фигурада тулку жылуулук генераторго келүүчү жана чыгуучу суюктукту жөндөгүчтөрү бар учуру менен көрсөтүлдү; 3-фигурада – түзүлүштүн ички бөлүгүнүн түзүлүшү; 4-фигурада түзүлүштүн удаалаш туташтыруу схемасы берилди; 5-фигурада түзүлүштүн жарыш туташтыруу схемасы; 6-фигурада түзүлүштүн аралаш туташтыруусунун схемасы берилди.

Чиймелердеги позициялар төмөнкүлөрдү көрсөтөт:

- 1 цилиндрдик тулку;

- 2 сырткы ток булагына туташтыргыч;

- 3 генераторго келүүчү суюктукту жөндөгүч;

- 4 чыгуучу суюктукту жөндөгүч;

- 5 алюминий электроддор;

- 6 оң жана терс электроддорду бири-биринен алыстатпай жана жакындатпай бирдей алыстыкта кыймылсыз кармап туруучу диэлектрдик (фарфор ж.б.у.с.) карматкыч;

- 7 оң жана терс жуп электроддорду бири-бирине жакындатпай жана бирдей алыстыкта кыймылсыз абалда кармоочу өткөргүч;

- 8 алюминий электроддорду тулкуга (тумблерге) туташтыруучу жана аларды кыймылсыз кармап туруучу алюминий өткөргүч;

- 9 ток булагына (оң жана терс уюлдарга) туташтыруучу тумблер.

«ЭФИ» жылуулук генератордогу 5 электроддордун материалы үчүн суунун (суюктуктардын) курамына карата туруктуулукту көрсөтө ала турган алюминийди, алтынды, платинаны жана башка сапаттуу материалдарды пайдаланууга болот. Бирок түзүлүштүн өздүк наркынын төмөн болушуна карата алганда алюминийди пайдалануу талапка ылайыктуу.

Түзүлүш төмөнкүдөй пайдаланылат.
Жылытуу тармактарында пайдаланылган суюктуктан жылуулук кубатын натыйжалуу иштеп чыгуучу «ЭФИ» жылуулук генератордун негизги бөлүгү деп эсептелинген электрофизикалык иондоштуруучу (ЭФИ) бөлүгүнө реакторго ысытылуучу суюктук 4 жөндөгүч аркылуу жөндөлөт (убакыт ичинде агып келүүчү суюктуктун көлөмү башкарылат). Ушул бөлүктө 5 алюминий электродго берилген электр кубатынын кубаттуулугуна карата эсептелинген жуп электроддордун санына карата жылытуу үчүн пайдаланылган суюктуктун температурасы талап кылынган чоңдукка кыска убакытта көтөрүлөт. Андан соң талап кылынган температурага ээ болгон жылуулук кубатын алып жүрүүчү суюктук 4 жөндөгүч аркылуу агып чыгып, жылытуу тармагынын бардык бөлүктөрүнөн агып өтүп кайрадан 3 жөндөгүчкө келет. Ошондуктан суюктуктун агымынын ылдамдыгына карата «ЭФИ» жылуулук генератордун реакторунун ички көлөмү, 5 алюминий электроддордун беттик аянты жана алардын арасындагы аралык, жуп электроддордун саны жана электроддорго берилген электр кубатынын кубаттуулугу тандалат. Демек, жылытууга пайдаланылган электр кубатынын кубаттуулугу вольтметрлер жана амперметрлер менен көзөмөлдөнөт. Электрофизикалык иондоштуруунун негизинде суюктуктан жылуулук кубатын натыйжалуу иштеп чыгуучу «ЭФИ» жылуулук генератордун реактору жөнөкөй, ага керектелген материалдардын наркы төмөн жана аз көлөмдө керектелинет. Ошону менен бирге пайдаланылган ток күчүнүн чоңдугу төмөнкү көрсөткүчтө жана мындай түзүлүш канчалык көп убакытка пайдаланылса кошумча алынган жылуулук кубаты ошончолук чоң (көп) болоору да түзүлүштүн артыкчылыктары катары бааланат. Ал эми каалагандай көлөмдөгү суюктуктун температурасын кыска убакытта талап кылынган чоңдукка жеткирүүдө «ЭФИ» жылуулук генератордун бир нечесин удаалаш, параллел же аралаш туташтырууларды пайдалануу мүмкүнчүлүгү бар. Сунушталган түзүлүштү туруктуу же өзгөрүлмөлүү ток булагына ылайыкташтырып иштетүүгө болот. Агып жаткан ысытылуучу суюктуктун (суунун) температурасын өтө кыска убакытта б.а. электр ток булагынын чыңалуусу 214,5В болгон учурда 1 секунда убакытта минимум катары алганда 1,89 эсеге жогорулатуу жана андан да жогорку чекке жеткирүү (ысытылууга агып келген суюктуктун температурасын 40°C 65°C аралыгында 2 эсеге ж.б.у.с. жогорулатуу) максаттуу. Ал максатта ар бир жуп электроддун узатасы боюнча агып жаткан суюктуктун (суунун) температурасынын чоңоюшун (өсүүсүн) убакыттын өтүшү менен өтө тездикте үзгүлтүксүз жогорулаган шартты жаратуу, анда аткарылган физикалык (изобаралык) процесстердин натыйжасында суюктуктун өзүндө бар болгон энергияларды (ички энергия ж.б.у.с.) пайдалануу аркылуу жана анын негизинде агуучулукка-кыймылга келген суюктуктун массасынын кинетикалык кубатынын жылуулук кубатына айланышы нын эсебинен да кошумча алынган жылуулук кубатынын чоңдугу өсөт. Мына ошондуктан жылытуу тармагы үчүн пайдаланылган «ЭФИ» жылуулук генераторунда суюктуктун температурасын кыска убакытта талап кылынган чоңдукка жеткирүү орундалат. Сунушталган «ЭФИ» жылуулук генератордун реакторундагы ар бир 7 жуп электроддордун арасындагы көлөмгө туура келген суюк зат электр кубаты аркылуу кычкылдануу жана калыбына келүү процессине кабылат. Анын негизинде кыска убакытта ар бир 7 жуп электроддун арасындагы көлөмдүн өлчөмүнөн ЭФИ ыкмада (Акматов Б. Ж., Ташполотов Ы. Заттарды электрофизикалык иондоштуруунун ыкмалары/ Кыргыз Республикасы, Кыргызпатент, Автордук күбөлүк №2148 (автордук). Бишкек ш., 31-май 2013-жыл) иондошкон затты чыгып кетүүгө мажбурлаган басымдын болушу шартталат. Себеби ар бир 7 жуп электроддордун арасындагы суюк заттын электрофизикалык иондошуусунун натыйжасында физикалык (изобаралык) процесси аткарылып, ал заттын температурасы өтө тездик менен чоңоёт. Ошол эле учурда ошончолук чоң температурадагы зат суюк абалда эмес, өзгөчө (газ-иондошкон молекула атомдор жана буулар) түрдөгү зат болгондуктан, ЭФИ процессине кабылган заттын көлөмү да кыска убакытта тез чоңоёт. Ошону менен бирге иондошкон заттын майда бөлүкчөлөрү чоң ылдамдыкка жетишип, заттын жалпы массасы кинетикалык кубатка ээ болот. Мындай процесс кайра кайталангандыктан кошумча жылуулук энергиясы үзгүлтүксүз алынат. «ЭФИ» жылуулук генераторунда аткарылган ЭФИ процессинде зат изобаралык кеңейгендиктен термодинамикадагы кубаттын сакталуу законунун негизинде заттан кошумча алынган жылуулук кубаты электрофизикалык иондошууга дуушарланган заттын ички кубатынын өзгөрүш чоӊдугун, ал заттын кинетикалык жана иондошконго чейинки башкача айтканда баштапкы жылуулук кубатына суммалаганга барабар (Акматов Б. Ж. Суюктуктарды электрофизикалык иондоштуруунун (ЭФИ) негизинде жылуулук кубатын өндүрүүнүн закону / Кыргыз Республикасы, Автордук күбөлүк №2666, Кыргызпатент, 31.07.2015). Мындан тышкары ар бир 7 жуп электроддун айланасы суюктук менен капталып турат. 7 жуп электроддордун арасындагы заттын кыймылга келгендеги кинетикалык кубаты, 7 жуп электроддордун айланасындагы затты баш-аламан (броун) кыймылга келтирип кинетикалык кубат жылуулук кубатына айланат. Алардын натыйжасы жылытуу тармактары үчүн ысытылуучу суюктуктун температурасын жогорулатууга көмөктөшөт. Мындан тышкары талап кылынган көлөмдөгү агуучу суюктуктун температурасын керектелген температурага жогорулатуу үчүн суюктуктан жылуулук кубатын натыйжалуу иштеп чыгуучу «ЭФИ» жылуулук генератордун бир нечесин жарыш, удаалаш же аралаш туташтырууларын пайдалануу маанилүү. Анткени агуу ылдамдыгына карата талап кылган көлөмдөгү суюктуктун (суунун) температурасын эң кыска убакытта тандалып алынган чоңдукка жеткирүү зарыл.

Жылытуу тармактарында пайдаланылуучу электрофизикалык иондоштуруунун негизинде суюктуктан натыйжалуу жылуулук кубатын иштеп чыгуучу түзүлүштүн удаалаш туташтыруу схемасы 4-фигурада берилди. Мындай туташтырууну 1 ярустуу, 2 ярустуу, 3 ярустуу ж.б. көп ярустуу деп атоого да болот. Мындай учурда ар бир «ЭФИ» жылуулук генератору суунун температурасын 1 секундада 30°C 32°C жогорулатат деп эсептесек, анда ушундай түзүлүштөн 2 даананы удаалаш туташтырсак анда агып жаткан суюктуктун (суунун) температурасы 60°C 64°C кем эмес болору белгилүү. Анткени жуп электроддун ортосундагы кѳлѳмгѳ туура келген суюктуктун (суунун) электрофизикалык иондошуусунун негизинде аткарылган физикалык (адиабаттык) процесстин натыйжасында агып чыккан суюктуктун температурасы эксперименттик маалыматтан алынган тиешелүү эсептөөлөр көрсөткѳндѳй өтө жогору. Демек, удаалаш туташтырууда бирдей көлөмдөгү (жеке «ЭФИ» жылуулук генераторунан 1 секунд убакытта агып чыккан суюктуктун (суунун) көлөмү) суунун агуу ылдамдыгына карата 1 секунд убакытта суюктуктун температурасын каалагандай чоңдукка жеткирүүгө болот.

Электрофизикалык иондоштуруунун негизинде суюктуктан натыйжалуу жылуулук кубатын иштеп чыгуучу (өндүрүүчү) «ЭФИ» жылуулук генераторун жарыш туташтыруу схемасы 5-фигурада берилди. Мындай туташтырууда суунун температурасын талап кылынган чоңдукка жеткирип алуу шартын аныктоо милдеттүү б.а. 1 секундада агып жаткан белгилүү көлөмдөгү суюктуктун (суунун) температурасы 60°C 65°C төмөн болбошу (жылытуу тармагындагы маалымат боюнча) талап кылынат. Ошондуктан ар бир «ЭФИ» жылуулук генератору аркылуу 1 секундада агып өткөн суюктуктун (сууну) көлөмү тандалат. Удаалаш туташтыруудан айырмаланып, жарыш туташтырууда 1 секунд убакытта каалагандай көлөмдөгү суюктуктун температурасын тандалган (жеке «ЭФИ» жылуулук генератору жогорулаткан температура) температурага жеткирүүгө боло тургандыгы менен өзгөчөлөнөт.

Аралаш туташтырууда, электрофизикалык иондоштуруунун негизинде жылуулук кубатын суюктуктан натыйжалуу иштеп чыгуучу «ЭФИ» жылуулук генератордон бир нечеси удаалаш жана жарыш туташтыруулары бирге пайдаланылат. Электрофизикалык иондоштуруунун негизинде жылуулук кубатын суюктуктан натыйжалуу иштеп чыгуучу «ЭФИ» жылуулук генераторлорун аралаш туташтыруунун артыкчылыгы 1 секундда каалагандай көлөмдөгү суунун температурасын каалагандай температурага жеткирүүнүн ыктымалдуулугу жогору экендигинде. Электрофизикалык иондоштуруунун негизинде жылуулук кубатын суюктуктан натыйжалуу иштеп чыгуучу «ЭФИ» жылуулук генераторлордун аралаш туташтыруусунун схемасы 6-фигурада берилди. Жылытуу тармактарында пайдаланылган электрофизикалык иондоштуруунун негизинде жылуулук кубатын суюктуктан натыйжалуу иштеп чыгуучу «ЭФИ» жылуулук генератордун саны канчалык көп болсо, алынган кошумча жылуулук кубаты ошончолук чоң (демек, ар бир суткада ошончолук көп көмүр (бензин, керосин, электр кубаты ж.б.у.с. үнөмдөлөт). Сунушталган түзүлүш башка баардык электр жылыткычтардан төмөндөгүдөй артыкчылыктарга ээ:

- аз электр кубаты керектелинип, чоң жылуулук кубаты (минимум катары алганда 1,89 эсе кѳп) өндүрүлөт;

- конструкциясынын жөнөкөйлүгү, иштөөсүнүн ишенимдүүлүгү жана иштөө мөөнөтүнүн узактыгы;

- электроддордун өлчөмү кичине жана үнөмдүү;
- жылытуу (отопление) тармагы үчүн пайдаланылган суюктуктун температурасын кыска убакытта талап кылынган чоңдукка көтөрүүдө физикалык (изобаралык) процесстин негизинде суюктуктун өзүндө бар болгон кубаттар жана суюктукка таандык болгон касиеттер өзгөчө пайдаланылат;
- жылытуу (отопление) тармагында пайдаланылган электрофизикалык иондоштуруучу түзүлүштүн реакторунда бар болгон суюктуктун көлөмү толук бойдон иондоштурулбастан, жуп электроддордун ортосундагы белгилүү гана өлчөмдөгү суюктуктун көлөмү белгилүү бир алыстыктарда бирдей убакытта иондоштурулат жана анын натыйжасында баардык электроддук электр казандарга таандык болгон чөкмөлөрдүн пайда болуусу жана башка кемчиликтер жаралбайт;

- иштөө процессинде башка баардык электроддук электр казандардагыдай пайдалуу аракет коэффициент (ПАК) төмөндөбөйт;
- жуп электроддун арасындагы суюктук (суу) электр тогун өткөрүүчү кызматты аткарбастан, иондошууга дуушар болуу менен бирге изобаралык процесс аткарылат жана анын натыйжасында суюктукта (сууда) кошумча жылуулук кубаты пайда болот (жаралат);
- ток булагындагы чыӊалуу 220В-тон 120В-ко чейин азайган учурда жана андан да төмөн болгон учурларда сунушталган түзүлүштү иштетүүгө болот. Башка баардык электр жылыткычтардан ушул көрсөткүчү боюнча да артыкчылыкка ээ.

Пайдалуу моделдин формуласы
«ЭФИ» жылуулук генератору келтирүүчү жана чыгаруучу цилиндр формасындагы тулкуну, суюктукту келтирүүчү жана чыгаруучу жөндөгүчтөрдү, алюминий электроддорду жана оң жана терс электроддорду бири-биринен алыстатпай жана жакындатпай бирдей алыстыкта кыймылсыз кармап туруучу диэлектрдик карматкычтарды камтып, мунусу менен айырмаланат: суюктукту келтирүүчү жана чыгаруучу жөндөгүчтөр цилиндрдик тулкуга бириктирилип аткарылган жана тутумдагы жуп электроддор суюктукту электрофизикалык иондоштуруу менен бирге электр тогун бир фазалык өткөргүч катары да колдонулат.

«ЭФИ» жылуулук генератору

Фиг. 2

Фиг. 5

Расмий басылмаларды даярдоо бөлүмү тарабынан чыгарылган
_____________________________________________________________________________________

Кыргыз Республикасынын Министрлер Кабинетине караштуу 
Интеллектуалдык менчик жана инновациялар мамлекеттик агенттиги

